
Konferensietema: Assessering maak saak: Dink nuut oor 
assesseringskultuur en -praktyke vir ’n transformerende studente-ervaring 

 
Onderwerp: Hoe ons assesseringspraktyke kan verander om ’n 

transformerende studente-ervaring te ondersteun 
 
Paneellede 
• Prof YANG Lan (Universiteit van Hong Kong) 
• Prof Francois Cilliers (Universiteit van Kaapstad) 
• Prof Richard Stevens (Universiteit Stellenbosch) 

 
Konsepnota 

 
Agtergrond  
 
Die Universiteit Stellenbosch (US) erken dat assessering ’n integrale deel van leer en onderrig 
uitmaak, en aanvaar dat onderrig-, leer- en assesseringspraktyke konteksgebonde en 
relasioneel is. Die US Assesseringsbeleid (2021:5) omskryf assessering as “die sistematiese 
beoordeling van studente se vermoë om te bewys dat hulle die gestelde leerdoelwitte vir ’n 
sekere kurrikulum bereik het. Dit kan ’n verskeidenheid take, produkte, uitsette of 
bekwaamhede insluit wat gebruik word om getuienis in te samel en die studente se prestasie 
volgens die gestelde assesseringsmaatstawwe en -uitkomste te beoordeel”. 
Die US Assesseringsbeleid (2021) maak voorsiening vir verskillende assesseringsoogmerke, 
naamlik diagnosties, summatief, formatief, volhoubaarheid en evaluering. Sodoende 
beklemtoon die beleid ’n gebalanseerde benadering tot assesseringspraktyke wat ’n 
ondersoekende gees by studente ontwikkel, as lewenslange leerders wat hulle eie én ander 



se prestasie kan beoordeel. Een manier om hierdie doel te bereik is deur studente toe te rus 
en in staat te stel om die beginsels van behoorlike en billike assessering toe te pas om self- en 
portuurassessering van hulle eie en ander se werk te onderneem (US Assesseringsbeleid, 
2021). So ’n benadering sal ook ware leer bevorder deur studente hulle eie leer te help 
moniteer en nagaan, en oor hulle leerervarings te laat besin, in plaas daarvan om bloot op 
punte te konsentreer. In pas met die verskuiwing in die hoër onderwys na leergesentreerde 
onderrig (Barr & Tagg, 1995) deur formatiewe assessering, en die potensiaal daarvan om 
assesseringspraktyke te transformeer (Torrance, 2012), kom die voortgesette klem op 
summatiewe assesseringspraktyke al hoe meer onder skoot (Boud, 2000; Knight, 2002; 
Schuwirth & Van der Vleuten, 2011; Harrison et al., 2017). Summatiewe assessering maak deel 
uit van die meeste hoëronderwysinstellings se assesseringskultuur, en weerspieël 
diepgewortelde oortuigings oor wat belangrik is in assessering. As ’n kultuur eers in hierdie 
summatiewe assesseringsparadigma vasval (Harrison et al., 2017), is dit moeilik om te 
verander, selfs al word bewyse van die teendeel voorgelê. 
 
Die verskuiwing na noodafstandsonderrig, -leer en -assessering (ERTLA) in 2020 en 
aangevulde afstandsonderrig, -leer en -assessering (ARTLA) in 2021 was ’n katalisator vir 
verandering by sommige dosente, wat begin gebruik maak het van assesseringspraktyke wat 
meer op ‘assessering vir leer’ konsentreer. Ongelukkig is dít nie vir almal die geval nie, en is 
daar ’n sterk oproep aan die US om terug te keer na tradisionele assessering onder toesig, 
hoofsaaklik weens kommer oor akademiese integriteit. Dít wys moontlik op die dominante 
summatiewe assesseringskultuur aan die US. 
 
Daarom moet ons voortdurend ons assesseringspraktyke ondersoek om te sorg dat dit ’n 
transformerende studente-ervaring ondersteun. Die jaarlikse US Akademieskap van Onderrig 
en Leer- (AvOL-)konferensie bied ’n platform waar ons krities kan gesels oor hoe ons 
assesseringspraktyke kan verander om ’n transformerende studente-ervaring te bied. 
 

Doel van die sessie 
 
Ons sal hierdie sessie gebruik om nuut te dink oor assesseringskultuur en -praktyke vir ’n 
transformerende studente-ervaring.  
 
  
Sessieformaat: Dinsdag 25 Oktober 2022 om 09:00 
  
Tydsduur: 100 min 
  

1. Verwelkoming en inleiding (Anthea) [10 min]  
  

2. Bydraes deur drie paneellede [15 minute elk = 45 min]: 
a. Prof YANG Lan (Universiteit van Hong Kong) 
b. Prof Francois Cilliers 
c. Prof Richard Stevens 
 

3. Paneellede in gesprek met mekaar [15 minute] 
 

4. Vraag-en-antwoordsessie (gefasiliteer deur Hanelie en Charmaine) [20 min]  
  



4. Afsluiting en pad vorentoe (Elzette en Jean) [10 min] 

